
KOMUNIKATË PËR SHTYP 

Platforma financiare i ndihmon 116 kompanive për të fituar              
$44 milionë nga financimi i jashtëm 

 

Që nga viti 2008, Platforma financiare e USAID-it i ka ndihmuar 116 kompanive lokale në 
qasjen e suksesshme ndaj financimit të jashtëm në vlerë prej rreth $44 milionëve, duke 
krijuar investime të reja që tejkalojnë shumën prej $75 milionëve. Platforma financiare 
është vegël për t’i ndihmuar kompanitë që kanë nevojë për financim të jashtëm, me 
qëllim të qasjes ndaj gamës së gjerë të prodhimeve financiare të institucioneve 
financiare në Maqedoni. Këto 116 kompani kanë krijuar 1,066 vende të reja pune dhe e 
kanë rritur eksportin për $33.5 milionë.   
 
“Financimi i fituar do t’i mundësojë kompanive të investojnë në teknologji të re, të hapin 
vende pune, ta rrisin eksportin në masë domethënëse dhe ta përforcojnë pozitën e tyre 
konkurrente në tregun rajonal dhe atë botëror. Dëshiroj t’i uroj sipërmarrësve që 
mendojnë për ardhmërinë – atyre që e dëshmuan përcaktimin për zhvillim dhe rritje 
dhe të cilët e panë krizën globale si mundësi dhe jo sfidë” ka cekur Ambasadori i 
Shteteve të Bashkuara Philip T. Reeker.   
 
Projekti i USAID-it për konkurrencë e ka themeluar grupin e lehtësuesve financiarë, të 
cilët kanë pasur rol kritik në mbështetjen e kompanive për hartimin e planeve të mira 
afariste dhe i kanë mundësuar atyre të fitojnë qasje lokale ndaj prodhimeve financiare, 
si dhe ndaj zgjerimit të veprimeve afariste.  
 
Prodhuesi lokal i mobileve “Tehnokoop” ka qenë kompania e 101-të e cila është 
përkrahur me sukses nga Platforma financiare. “Falë mbështetjes nga lehtësuesi 
financiar i Projektit të USAID-it për konkurrencë fituam qasje në kredinë e bankës për 
përfundimin e kapacitetit të zgjeruar të prodhimit në vitin 2009. Do të kishte qenë shumë 
e vështirë, pothuajse e pamundur, që ta arrijmë këtë vetëm me burimet tona” ka 
theksuar Toni Bozhinovski, menaxher dhe bashkëpronar i Tehnokoop-it.  
 

SHËNIM PËR REDAKTORËT: 
 
Projekti i USAID-it për konkurrencë punon ngushtë me kompanitë e Maqedonisë në sektorët në 
shënjestër, për t’i ndihmuar ata në identifikimin e blerësve të rinj dhe plotësimin e kërkesave të 
tyre specifike. Projekti e përkrah pjesëmarrjen e kompanive në panairet tregtare dhe ngjarjet 
B2B, e avancon prodhueshmërinë, ndihmon në miratimin e standardeve ndërkombëtare dhe e 
lehtëson qasjen ndaj financave të reja. Këto nisma rezultojnë me vende të reja pune dhe 
eksport të vlerës së shtuar, me çka ndërtohen kompani më të fuqishme dhe më konkurrente.  
 
Që nga viti 1993, populli amerikan ka investuar rreth 500 milionë dollarë amerikanë në Maqedoni 
përmes USAID-it. USAID është duke implementuar projekte me të cilat krijohen vende të punës, 
zvogëlohet korrupsioni dhe përgatiten studentët e Maqedonisë për forcën e punës. Këto nisma 
e përkrahin tranzicionin e Maqedonisë drejt demokracisë stabile. USAID siguron ndihmë 
ekonomike dhe humanitare për më tepër se 100 shtete. Për më tepër informata, ju lutemi 
vizitoni: http://macedonia.usaid.gov/  


